
Annotatsiya: O‘zbek adabiyotida qo‘llangan ramziy obrazlar
mifologiya, folklor va yozma adabiyotda o‘ziga xos badiiy talqin qilingan.
Jadid she’riyatida mazkur obrazga yuklangan ma’no yanada kengayib
jtimoiy-siyosiy g’oyalarni aks ettirganligini ko‘rishimiz mumkin. Cho‘lpon,
Fitrat o‘zbek she’riyatida simvolist shoir sifatida alohida mavgega ega
jjodkorlar.  Ularning  she’rlarida  ijtimoiy-siyosiy  tushunchalarning
ramziylashtirilishi yaqqol ko‘zga tashlanadi. Mazkur maqolada jadid
she’riyatida kuz, xazon ramziy obrazlar orqali badiiy talqin qilingan
jjtimoiy-siyosiy muammolarning ifodasi hamda shoir mahoratiga baho
berilgan.

Kalit so‘zlar: Ramz, kuz, xazon, bahor, istiglol, mustamlaka, tutqin.

Kirish. Jadid shoirlari davrning ijtimoity — siyosiy muammolarni
tasvirlashda an’anaviy obrazlarga yangi ma’no yuklay boshladilar. Jumladan,
fasllarni ifodalovchi atamalarga asl ma’nosidan farqli ravishda zamon ruhiga
bog’liq yangi g’oyaviy mazmun bilan boyitildi. Bunday ramziy obrazlar folklor
va mumtoz adabiyot an’analaridan oziqlangan bo’lsada, o’ziga xos
ramziy-timsoliy tasvirlar jadid she’riyatining asosiy xususiyati sifatida ko’zga
tashlanadi.

Mumtoz o’zbek she’riyatida kuzda bahorni sog’inish, gishning aziyatli
kunlaridan sog’-omon chiqish, umuman, borliq va yo’qlik muvozanati, hayot
va o’lim mavzularini badily talqin qilishda “bahor—xazon”, “yoz—qish”
tazodidan keng foydalanilgan. Jadid ijodkorlari asr boshidagi Turkistonning
ayanchli, xo’rlangan manzarasini badiiy talqin qilishda “qish”, “kuz” ramzidan,
“bahor” — millatni uyg’otish, taraqqiyot, hurriyat, erk ramzi, “yoz”— vatan va
millat ramzi sifatida talqin qilingan.

Asosiy qism.Yil fasllarini ramziylashtirishda Abdulla Avloniy, Sidqiy
Xondaliqiyning tasvir yaratishi bevosita mumtoz an’analardan oziglangani
ko’proq ko’rinsa, Cho’lpon, Fitrat yangi davr hamda G’arb she’ryatining ta’siri
yaqqol ko’zga tashlanadi. Jadid shoirlari davrning ijtimoiy — siyosiy
muammolarni tasvirlashda an’anaviy obrazlarga yangi ma’no yuklay
boshladilar. Jumladan, fasllarni ifodalovchi atamalarga asl ma’nosidan farqli
ravishda zamon ruhiga bog’liq yangi g’oyaviy mazmun bilan boyitildi. Bunday
ramziy obrazlar folklor va mumtoz adabiyot an’analaridan oziglangan bo’lsada,
o’ziga xo0s ramziy-timsoliy tasvirlar jadid she’riyatining asosiy xususiyati
sifatida ko’zga tashlanadi.

Mumtoz o’zbek she’riyatida kuzda bahorni sog’inish, qishning aziyatli
kunlaridan sog’- omon chiqish, umuman, borliq va yo’qlik muvozanati, hayot
va o’lim mavzularini badily talgin qilishda “bahor—xazon”, “yoz—qish”
tazodidan keng foydalanilgan. Jadid ijodkorlari asr boshidagi Turkistonning
ayanchli, xo’rlangan manzarasini badiiy talqin qilishda “qish”, “kuz” ramzidan,
“bahor” — millatni uyg’otish, taraqqiyot, hurriyat, erk ramzi, “yoz”— vatan va
millat ramzi sifatida talqin qilingan.

Cho’lponning she’riyatida  xazon va kuz  mavzusiga ko’p murojaat
qilingan. Shoir she’rlarida tabiat va inson, tabiat va jamiyat orasidagi uyg’unlik
peyzaj vositada yuzaga chiqadi. Ushbu uyg’unlikni tabiatning go’zalligi va
jamiyatdagi murakkabliklar birlashtiradi.

Lirik she’rlarda “xazon” ramzi ko’pincha insonning umidlari va
hasratlari orasidagi murakkabliklarning badiiy ifodasi uchun xizmat qiladi.
Biroq Cho’lpon ijodida mazkur ramzlar ijtimoiy-siyosiy tushunchalarga doir
g’oyalarni ifodalash uchun bo’ysundirilganligini ko’rish mumkin. Buni
shoirning “Kuz” she’ri misolida ham ko’rishimiz mumkin.

Ko’m-ko’k ekan, sarg’aydilar yaproqlar —

Og’riq, mag’lub, tutqun Sharqning yuzidek.

Bo’ronlarning ko’zlari, kim o’ynoqlar,

G’olib G’arbning qonga to’lgan ko’zidek.

Bahorda ko’m-ko’k bo’lgan yaproglarning sarg’ayishi tabiiy jarayon.
Shoir mana shu tabiiy jarayondan o’zining badiiy niyati uchun mahorat bilan
foydalangan. Kuzda sarg’aygan yaproglar “og’riq va mag’lub bo’lgan
Sharqning yuziga” qiyoslanadi.

Shargning "mag’lub" va "tutqun" holati jamiyatdagi adolatsizlik, zulm va
inson huquglarining buzilishiga ishora qiladi. She’rda ijtimoiy adolat va inson
huquqlari, millat erki masalasi peyzaj tasviri vositasida yuzga chiqarilar ekan,
aytish mumkinki, bu o’rinda tabiat ijtimoiylashtiriladi. “Tutqun Sharq” va
“ gonga to’lgan G’arb” qiyoslanadi. “Cho’lpon she’rlarida tabiat manzaralari,
fasllar tasviri aksariyat shoirning ruh va kayfiyatinigina emas, qay bir darajada
g’oya va maslagini ham o’zida namoyon etadi. 1921-23-yillarda yozilgan
she’rlarda tabiatga ijtimoiy sifatlar berilardi. Manzaraga mos zamon vogqealari -
hagsizliklarga ishora qilinardi. Bir so’z bilan aytganda, tabiat ijtimoiylashardi
va bular ko’pincha “Sharq” va “Farb” muqoyasasida berilardi”. [jodkor gancha
buyuk bo’lsa, unda hissiyot ham shuncha kuchli bo’ladi. Buni Cho’lpon
she’rlari yaqqol isbotlaydi. Cho’lpon o’z fikrlariga o’ta sobit edi. Buning
amaliy isboti — shoir qoldirgan yuksak pafosdagi she’riy bisotidir, chunki unda
jjodkor shaxs imon-e’tiqodi va qarashlari bilan jamiyatga ko’z tutdi. Shu orqali
jamiyatni uyg’otishga, millatni millat bo’lishga chaqiradi, mustamlakachilikni
ayovsiz tanqid qiladi.

Balo yanglig’ qator-qgator chizilib,

Ko’k yuzidan garg’alar ham o’tarlar

169



O‘ZBEKISTON:
ZAMONAVIY ILM-FAN VA TADQIQOT MASALALARI

Sharqdek ichdan yashiringina ezilib,

Ko’p jonlilar so’nggi tinni kutarlar

Dunyoda yakkahokimlikka intilgan sobiq sho’ro davlati, kommunistlar
partiyasi o’zining siyosiy muxoliflarini yenggach, Haq va haqiqatni tanigan,
iymon va e’tiqodni odamiylik mezoni deb bilgan millatni mustamlaka
aylantirdilar. Cho’lpon bunday ayanchli tasvirni berishda “qora bulut, “ kuz
qo’shig’1” ramzlari orqali badiiy talqin qiladi.

Qora bulut to’dasi kim ko’klarni —

Shargni yopgan parda yanglig’ yopmushdir.

Kuz qo’shini — og’u to’lug’ o’qlarni

Yoz bag’riga hech sanoqsiz otmishdir

Sharqni pardaday yopgan “qora bulut” to’dasi — Turkiston ozodligini
yo’qqa chiqarishni istagan mustamlakachilar. “Qora bulut” “kuz qo’shig’i’ni
kuylashni istaydi. Bu qo’shiq “og’u”ga to’lug’. E’tibor bersak, Cho’lpon
she’rda yoz — kuzni kontrast uslida tasvirlash orqali maqgsadini yana
oydinlaytiradi. Bu bilan “yoz” va “kuz” ramziy obraziga yuklangan ma’no
doirasini kengaytiradi. “Kuz” — istibdod, mustamlakachilar, “yoz”— vatan va
millat taqdiriga ishora.

Balo yanglig’ qator-qator chizilib,

Ko’k yuzidan qarg’alar ham o’talar.

Sharqdek ichdan yashiringina ezilib,

Ko’p jonlilar so’nggi tinni kutalar.

Butun borliq — chog’lik o’chish oldida,

Sovugq... qora gishga ko’chish oldida.

Bilamizki, tabiatning “so’ngi tini” - bu qish. Cho’lpon tabiatdagi mana
shu holatni jamiyatga ko’chirgan. “So’nggi tin — uyquga ketish”. “So’ngi tin”ni
kutganlar “ichdan yashiringina ezilgan ko’p jonlar’dir, deya ta’kidlaydi.
She’rning oxirgi ikki misrasida shoir fikrini ochiq bayon giladi. Butun borliq
(Jamiyat) “qora qishga ko’chish oldida”.

Cho’lponing nasriy asararida ham qish ramzidan keng foydalanilgan.
“Bahor avvallari” hikoyasi tasvir kuchi, ramziy ishoraviyligiga ko’ra alohida
ajralib turadi. Shoir hikoya so’ngida bir bayt keltiradi.

Ichung choy o’turing behuda g’iybat soting ey xalq,

Kelur qish bir vaqt qolmas sizga davru davronlar.

Hikoya so’ngida keltirilgan misralar orqali shoir xalgning ma’naviy
tanazzulini badily talqin qiladi. Bunday ma’naviy tanazzul esa esa
“gorong’ulikdir”. Qish - qorong’ulik, zulmat, jaholat va tanazzul ramzi.

Umuman olganda, Cho’lpon istibdodga bo’lgan isyonini ramzlar tilida
ifodalar ekan, millat va Vatan taqdiri uchun kurashuvchan shaxs sifatida
namoyon bo’ladi. Cho’lpon o0’z ijodida istibdodga bo’lgan isyonini
ochig-oshkor ifodalagan shoirlardan biridir. Hatto bolsshieviklar hukumati
davrida ham senzuraning ta’siri pisand qilmay, fikrlarni ramzlar tiliga

ko’chirdi.

Cho’lpon istibdodga qarshi isyonini birinchi bo’lib ochig-oshkor
ifodalagan shoir sifatida, bolsheviklar hukumati tomonidan joriy etilgan
senzuraning bosimi kuchaygan sari, o’z fikrlarini ramzlar tiliga o’tkazishga va
ularni pardalab ifodalashga majbur bo’lgani ma’lum. Buni yuqoridagi
ramzlarga asoslangan she’r misolida ham ko’rishimiz mumkin.

Xulosa. Aytish mumkinki, poetik mezonlar har bir davr adabiyoti va
uning vakillarining asarlariga ijodiy va estetik jihatdan baholash uchun asos
bo’lib xizmat qiladi. Ushbu mezonlar an’anaviy mavzularni zamonaviy
kontekstda qayta tadqiq qilishni, ularga yangi ma’no yuklash va o’ziga xos
uslubda ifodalash imkonini beradi. Shuning uchun shoirlar an’anaviy mavzular
va obrazlarni o’z asarlarida qaytadan yaratishga intilganlar. Jumladan jadid
jjodkorlari ham tabiat va tabiat hodisalarni badiiy talqin qilish orqali ularga
yuklangan ramziy-timsoliy ma’nolar doirasini kengaytirdilar. Bundan tashqari,
jadid ijokorlari an’anaviy mavzu va ramziy obrazlarni o’z asarlarida o’zlarining
individual estetik qarashlari bilan boyitdilar.

